
Ханты мир газетаев 
      25-мет таl-lуhаl постаl

Хольмаh пеlа вет таlа щи 
йис, хун мет оlаh номер яlап 
таl 6-мет хатаlн 2001-мет таlн 
этас. Камн йиhк маныlыйс, 
камн хорпи вот поlыlыйс – туп 
ханты ясhев ищиты еllы туlэв, 
еllы шавиlэв.

Там хатl муh Евгений Ильич 
Ямру нумаlмиlэв. Lув шеhк 
такан нумасас, муя па округе-
ван ханты мир ясаhан газет ант 
тайlув. Щи веран юраl вортас, 
нэпекат lэщатас па, щи порайн 
округ губернатора Юрий Васи-
льевич Неёлов ус, lув хощайl 
манас. Яма па вещката потарман 
юпийн йи номпса ёхатсаhан – 
ханты мир ясаh шавиты па еllы 
туты мосаl. Щи веран инты 
унты «Lух Авт» этlыйl, мир 
унты ёхтыlыйl.
Шеhк хув ант нумасса, хой 

па кущая понты. Ванты, Ген-
надий Павлович Кельчин щи 
порайн радио хуват потар тув-
ман рупитас. Lув кашащас. 
Куш оlаh ят lаварт ус, таl 

шупкем атэl няl лопас хан-
шас, хор вус, па щи юпийн 
потарlаl таlаhа акатсаllы, иса 
йи ухlа хушсаllы – газетайl 
таlаhа, хоятат lуhатты ураhан 
версаllы.
Хоты рупатайl оlhитсаllы, 

щит эlты Геннадий Павлович 
каматса ясаh ястас: «Мет оlаhан 
ма потрат «Няръяна Hэрм» га-
зетайн йи лопасна ханшиlыты 
питыlысlам. 2001-мет таl вуш 
эlты, кушкепа муh атэl, ханты 
мир ясhаh газетая йисув. Щит 
шеhк ун вер, ищипа лыпаща 
питсув, па муh мирэв ураhан 
туп ханшты верытlув.
Газета лопсат муйн понтыя, ма 

щит эlты шеhк ант нумасысам. 
Ванты, радио хоща рупитман 
ма ар ханшам потар тайсам. 
Куш монщ, куш аl потар, 
ар… Щитlам юхат хоl нэпека 
понтсаllам. Там рупатая пит-
меман, воlаh нэмоlты па щира 
кертам вер, воlаhа ястаман, ант 
тыйс. Ванты, там еlпийн ма 
хоятlам пиlан потарсам, lув ма 

турсыем хуlсат. Па тата ищи 
потарlам, туп ханшам ясhеман. 
Ма нумастэман, ясаh шавиты 
ураhан, тухаl порайн мосаl, 
хоятат пиlан аl вуща вертыя. 
Lув щащаl, щишан еllы уlты 
питаl.
Мет оlаhан ма Lапатнаhк воша 

яhхиlысам, ванты щи порайн 
газетаев таlаhа акаттыя щита 
нётыlысайм. Ма атэl няl лопса 
потар ханшиlысам, нётты хоят 
ант тайсам. Таl шупкем атэl 
щи усам. Щи порайн Пулhават 
вош газет кат лопасан этlыйс, 
муh па – няl лопасан».
Геннадий Кельчин «Lух Авт» 

газета кущая хус таl ус. Хоты 
lув ястаl, ханты ясаhан lуhатты 
хоятат пиlан ищи потарты 
мосаl. Кашh хоят lув ёра 
потрапсайl шавиты мосаl. Lув 
рупитмаl сыс газета нийl лоп- 
саhа па хорамаh ольпаhа йис. 
Щи веран газет ёша паятты хоя-
тат мет ванан «Lух Авт» тайты 
питсэl, хорамаh хор умащlыман 
вантыlат.

Там мосты рупата тувмаl 
тумпийн, Геннадий Павлович 
хонна lуhтапат ураhан по-
трат lэщатас. Lув онтасаlан 
ин аратаl мир верытаl хан-
ты ясаhан П.П. Ершов, А.С. 
Пушкин, П.П. Бажов ханшам 
потрат ханты па рущ ясаhан 
lуhатты.
Lув ханшам lуhтапlаl эl- 

ты ищи ясаh верас: «Там 
lуhтапат толмащтыя ма номас 
щи ураhан версам, ванты, хан-
ты ясаhан lув ищи хорамаhа 
щащlат. «Мукарэh lовие» ма 
ветхощъяhкем таl толмащсэм. 
Яма потар муй lуhтар тол-
мащты ураhан ихорпия мосаl 
кат ясаh шеhк яма уйтты. Ин 
ханты ясаhан хоятат lуhатмеl 
юпийн ястаlат, щит ханты 
монщ. Ма нумастэман, ясhев 
щи lоват lащкам па хорам, 
воllы арыты рахаl». 

 (Еllы па уl)

Аллина Тоярова ханшам потар 

 А.Е. Тырлина, З.Н. Куртямова, А.К. Яковлева, 
В.А. Лонгортова, В.Г. Рохтымова

«Lух Авт» газета мет оlаh 
куща – Г.П. Кельчин.

(Оlаh шупаl 
1 лопасан lуhтаlн) 

Щишан, муhева, там йисан 
ханты ясаh уятты хоятата, lу- 
веl шавиман еllы туты мосаl. 
Аратаl мир ат потартаl. Куш 
наh хой уlа, куш наh па мир 
хоят уlа.
Ай няврэмат па айlат ёх муh 

ищи ант ёрэмиllув. Кашh пуш 
lув уlапсаеl эlты ханшиlыlув. 
Там газетая няврэмат ураhан 
поныlыты потрат, арпелак 
няврэматан ханшиlыlайт па 
хоратан верыlыlайт. Щи веран 
муhев Ольга Николаевна Пандо 
нётаl. Иса потар китаl.
Ун пумащипа ястаты вутщиlам 

аратаl ханты мирэма. Нын 
онтасанан там верты рупата-
ев кентат манаl. Там хащам 
таlатан потар китман шеhк та-
кан рупитсат: Владимир Егоро-
вич Енов, Людмила Тихоновна 
Гурьева, Любовь Геннадьевна 
Возелова па Галина Пенчакувна 
Кечимова. Там еlпи таlатан 
Антонина Егоровна Сязи шеhк 
нётас, lув онтасаlан муh уйтты 
питсув, муй хорпи верат Кев 
сыl мохиlув хоща уllыlат, 
муй юшат хуват касlыlат, муй 
хорпи монщат па арат тайlат.
Там хольмаh пеlа вет таl 

сыс редакцияеван ар хоят 

Ханты мир газетаев 
25-мет таl-lуhаl постаl

рупитыlыйс. Аратаl уйтты 
хоятlам ям па вещкат но-
масан рупатаеl тусат. Мосаl 
Николай Никитович Нахрачёв 
нумаlмиты. Lув арlаl, монщlаl 

па туса ханшам потарlаl инты 
унты нумlаllув.
Кашh пуш муh нумасlув, 

хоты сахат «Lух Авт» мет ям-
шак хоратна понты. Мет шопаh 
монщат хоща. Щи веран атэl 
хор ханшты хоят ант тайlув. 
Муhев нётты кашащас Илья 
Андреевич Михно, lув ищиты, 
муh итаев, АНО «Ямал-Медиа» 
хотан рупитаl. Lув нейросеть 
онтасан, хуlам тыlащ сыс, 
lапатмет лопасан этlыты мон-
щата няlъяhкем хор lэщатас.
Муh ханты мир газетаев lу- 

hатты хоятат мохты щи ястасат: 
«Щикем хорамаhа газетаев ин 
йис!» Щит эlты Илья Андреевич 
ястас: «Ма Пулhавта ёхаттэм 
еlпийн Ёмвошан усам. Щита ма 
хонна, нумастэман, шоши мир 
хоятат ант вантыlысам. Вош 
хуват щита нэмоlты хоят ханты 
сохан ант яhхаl. Мосаh яhхаl, 
туп ма сэмема ант питыlыйс.
Щишан ма Ямал мува ёхат-

меман, веlщи кащаlасам, хой 

щит – Овс мув шимlаh мир 
хоятат. Нын партам рупатайн 
хуват ма мохты, матты ки, 
ошаhа-щащаhа йисам. Ин хонна 
уйтты питсам, хантэт па урат 
муй щиран лакки ортты рахаl. 
Муйlаl ихорпет.
Там монщlама хор вермем 

порайн, ма ищимет монщаh 
порая питсам. Монщат шеhк 
умщат. Щикем яма ханшман 
уllайт, щишан щи хорама ма 
ищи lаhхасам хорамаh хор 
ханштыя. Монщаh ёх нэмоlты 
хоятан ант вантыlыса. Щит туп 
наh эlтаен lойl: муй хорпи соха 
lуматтаlэн, муй хорпи хотан 
lув уlты питаl, муйн яhхаl, 
хоты нэрыйl. 
Ма ин монщат тумпийн ну- 

масlам, аратаlан ханты мир 
уlапса, аl вуйм хор иты хан-
шты. Щи веран шеhк lаhхаlайм, 
lуlан, там ин вана ювам рут 
мир хоятат, ма онтасэман, lув 
уlапсаеlан уlты хорамат хора-
тан ат хащlат».
Там рупатая ма 2001-мет таl 

соханты леп ёхатсам. Щи по-
райн муh потар ханшиlысув па 
газетая хор понты ураhан фото-
салона яhхиlысув, щита плёнка 
эlты хорlув ким таllысайт. 
Юхат рупата хотэван щи хорат 
мосты лопса поныlысlув. Воlаh 
интернет щи пораятан антом 
ус, щишан потар каншман иса 
яhхсув. Куртата яhхты, хоятат 
пиlан уйтантыты ураhан коман-
дировка вуйlысув. Муй па отпуск 
порайн, хой пиlан уйтантыlан 
па потраl ханшlэн. Щи порая-
тан ма иса кашh пуш Lоркурта 
овращем, аhкаhкем, ащем-аhкем 
хоща яhхиlысам. Lув эlтаеl 
потрат щи ханшиlысам. Ин lув 
антомат па, щишан воlаh ин-
щасты хоят хонна ант тайlам. 
Шеhк щаль, кашh таl уна ювам 
хоятэв шимlа йиl.
Ин рупитты щикуш кеншака 

йис, ванты компьютер па ин-
тернет яма рупитаl. Туп ясаh 
еllы туты, ханшты хоятэв ищи 
каншты мосаl. Там рупата туhа-
щира уйтты па каркам хоятэв 
ищи шимаl. Щишан, кашh пуш 
ястыlам, муhев айкеl вераты, 
мосаh хой хоят эlты потар вер-
ты мосаl. Нын ки верытlаты, 
lаhхаlайты, хор па потар муhев 
китаты. Щи порайн муh ханты 
мир ясhиев ияха понасман еllы 
туlэв, шавиlэв, няврэмlуван па 
хиlыlуван еllы ат туlа, тайlа, 
потарlа, арыlа.

Кашh хоят верытаl соцсеть 
хуват муhев ясаh верыlыты, 
ханшиlыты. Муй щиран этlыты 
газетаев па хорасаhашак верты. 
Хащам ятан муh газетаеван по-
трат верытlаты приуральской, 
шурышкарской па сургутской 
ясаhна lуhатты. Щи номасан 
ёхатсаюв, ванты, щи потрапсайh 
хоятат округев lоватан уllат.
Там еlпи таlатан муh монщ 

па тус потар каншман иса 
яhхиlысув. Уна пелка ювам 
хоятlув пиlан уйтантысув. Ин 
«Lух Авт» онтасан щи мо-
щатыйм верlув туllув, мира 

альlув. Там воlаh хатlэван 
кашh хоята ма мойlапса ясаh 
китты lаhхаlайм. Хоl тум-
така ат уllув, ясhев па йис 
уlапсаев шавиlэв. Туп хоl 
ияха катlасман, овращlув-ща- 
щиlув йис верат еllы туты 
ат верытlаllув. Ойhа-пищаhа, 
йисаhа-нуптаhа!

Аллина Тоярова  ханшам потар 

Ямал мувна «Йиhкиlор» вант- 
та ёхтыlыты нэhхэт ораhна 
мобильной приложение верса. 
«Премии Рунета» пиlтащиты 
хара, щи приложение лауреата 
этас «IT в туризме» номинация 
хоща.

Щи приложение мув вантман 
яhхты нэhхэт ораhна сэhк ямас 

нятта питаl. Щита лоhман, 
камантсы йит мощатта рахал: 
алаh эваlт щутщаты пора пиры-
та, «Йиhкиlора» питты ораhна, 
эсаlты нэпек lэщатта, интернет 
такlы щита олты карта хуват 
ёс артаlата.
«Пора йи тахайна ант лайl, 

муh мувув вантта ёхтыlыты 
нэhху мет арамата питас. Щитна 

щимащ приложение сэhк масl. 
Там ванан холна камантсы йит 
щита лоhалты вер тайlу, мет 
воlаh – хатмиман тайты порма-
сат ораhна алаh эваlт сохаптан-
тыта рахта питаl», – Ямал мув 
губернатор мет алаh lаhкар ху 
Александр Калинин лавас.

Вера Лонгортова хансам потар

Айкеlат

«Йиhкиlор» щеп lыпина» 
вуl майlапсы сытас

Приуральской районна 2026-мет таl щират-
пищат таllы постаса. Щимащ партапса му-
ниципалитет йиlап коща ныh мас.

«Мет алаh ропытты таlу йиlап этам Вуl 
Приуралье хоща, муh шоши мир щират-
пищат хоща постасэв. Там ищки мувна 
нэhхэт йис тэlна оллат, мувеl па олапсэl 
сэhк савиман тайlэl, щитна муh щимащ 
номас вусу. Ма номастэмна, йи ропата верта 
питтэв итна, холна ар йиlап щират-пищат 
этlат», – муниципалитет коща ныh Марина 
Трескова лавас.
Щи томпына, Россия хон мув хуват йиlап 

таl народной единства Таllы постаса, округ 
хуват па яммаlтыты Таllы. 

Вера Лонгортова хансам потар

Вуl Приуралье хуват щират-пищат таl питаl

СВО хоща яhхам нэhхэт ёра 
вер пунсты ораhна социальной 
контракт ханста веритlат. Щи-
мащ партапса Россия хон мув 
Президент Владимир Путин 
партам онтасна этас.

Йи нэhху, ИП иты ёра вер 
пунстаl ораhна холамсат ветъёh 
щёрс ясна пайтта веритаl. 
Яlап таl тыlащ алаhмет хатl 
2026-мет таl эваlт соцконтракт 
хансты ораhна, тыlащ сыс щеп 
ох вантта ант питlа.

Щимащ нятапсы ясна пайт-
та веритlат СВО хоща яhхам 
нэhхэт, хой мули лялеста па 
ант манаl, хой ропата ант 
тайl па ропата кансаl. Ляль-
на мосмаlтам нэhху, алаhмет 
па маса кимет группа инва-
лидность тайl ки, щимащ 
ох нятапсы щираlна вута 
веритlаllы па маса ийимеl 
ант ки ропытаl, lув хощеl 
lэщатта.
Социальной контракт йи 

пус топ lэщатта рахал. Lув 

хощеl адаптация социальной 
программа лоhман ол, щита 
мет алаhна онттаlайт.
Щи нятапсы ораhна, акатты 

нэпекат кутна холна «Защит-
ники Отечества» фонд эваlт 
рекомендация вута масl. 
Социальной контракт хансты 

ораhна заявление «Госуслуги» 
хуват па МФЦ хоща яhхман 
мата рахал.

Вера Лонгорова 

хансам потар

Лялесам ях ёра вер пунста веритlат

Айкеl сорашак 
мощатты 
ураhан

Там QR-код хуват 
lоhаты па вантаты, 

муйсыр нётопсайт СВО 
хоща уlты мохета 

маlайт. Щи тумпийн 
нэhlаlа, няврэмlаlа, 
аhкиlаlа па ащиlаlа 
ищи нётопса вуты 

рахаl.

ОБЪЯВЛЕНИЕ

ЯLАП ТАL (январь)
 ПН   ВТ   СР  ЧТ   ПТ   СБ   ВС

              1   2   3   4
  5   6   7   8   9  10   11
 12  13  14  15  16  17   18
 19  20  21  22  23  24   25
 26  27  28  29  30  31

КУРК (февраль)
 ПН   ВТ   СР  ЧТ   ПТ   СБ   ВС

                         1
2   3   4   5   6    7   8
9  10  11  12  13   14  15
16 17  18  19  20   21  22
23 24  25  26  27   28

АЙ КЕР (март)
 ПН   ВТ   СР  ЧТ   ПТ   СБ   ВС

                         1
2   3   4   5   6    7   8
9  10  11  12  13   14  15
16 17  18  19  20   21  22
23 24  25  26  27   28  29
30 31

УН КЕР (апрель)
 ПН   ВТ   СР  ЧТ   ПТ   СБ   ВС

         1   2   3   4   5
 6   7   8   9  10  11  12
13  14  15  16  17  18  19
20  21  22  23  24  25  26
27  28  29  30

АС НОПАТТЫ (май)
 ПН   ВТ   СР  ЧТ   ПТ   СБ   ВС

                 1   2   3
 4   5   6  7    8   9  10
11  12  13  14  15  16  17
18  19  20  21  22  23  24
25  26  27  28  29  30  31   

УЩ (июнь)
 ПН   ВТ   СР  ЧТ   ПТ   СБ   ВС

 1   2   3   4   5   6   7
 8   9  10  11  12  13  14
15  16  17  18  19  20  21
22  23  24  25  26  27  28
29  30

Тыlщат lуhаттот – 2026 таl

УЙТ LОР (июль)
 ПН   ВТ   СР  ЧТ   ПТ   СБ   ВС

         1   2   3    4   5
 6   7   8   9  10   11  12
13  14  15  16  17   18  19
20  21  22  23  24   25  26
27  28  29  30  31

УНТ LОР (август)
 ПН   ВТ   СР  ЧТ   ПТ   СБ   ВС

                      1  2
 3   4   5   6   7    8  9
10  11  12  13  14   15  16
17  18  19  20  21   22  23
24  25  26  27  28   29  30
31

ЩЁХАР (сентябрь)
 ПН   ВТ   СР  ЧТ   ПТ   СБ   ВС

     1   2   3   4   5   6
 7   8   9  10  11   12  13
14  15  16  17  18   19  20
21  22  23  24  25   26  27
28  29  30

АЙ ТАХАЙТ ПОТТЫ (октябрь)
 ПН   ВТ   СР  ЧТ   ПТ   СБ   ВС

            1   2    3   4   
5   6   7   8   9   10   11 
12  13  14  15  16  17   18
19  20  21  22  23  24   25
26  27  28  29  30  31

АС ПОТТЫ (ноябрь)
 ПН   ВТ   СР  ЧТ   ПТ   СБ   ВС

                          1
2    3    4   5   6   7   8
9   10   11  12  13  14  15
16  17   18  19  20  21  22
23  24   25  26  27  28  29
30  

ВАН ХАТLАП (декабрь)
 ПН   ВТ   СР  ЧТ   ПТ   СБ   ВС

                          
     1   2   3   4    5   6   
 7   8   9   10  11   12  13  
14  15  16   17  18   19  20  
21  22  23   24  25   26  27 
28  29  30   31

Тыlщат lуhаттот – 2026 таl

Таl

Па щи ёхтас кувщаh таl,
Lумтас lонщаh, хошам сох.
Вераl туhа lэщатаl –
Мойlас шовра ай сах.
Пунаh нови моlщаhат
Lэпат тахты посат
Юхат, варсат хояlсат,
Ям хорасан карыlат.
Таl унт пеlа вантас най,
Мувев иl вояпса,
Ищки таl хошкас ун вой,
Херс-ворас нови куl lонщ.
Лап кияртам пащар юх,
Уhхаh lэпсат оllат.
Аньтем хопитаl наhк уhх,
Ащем вантаl lысат.

Дарья Озелова-Чугаевская

Таlэв-таlыев, нави 
хорасаh ныhиев!

Мала арат омащ lуhтар таl пущщи хансамн ол, мала 
арат ям ясаhна номлатыlа! Щи хорпи омащ, таlан, 
торам эваlт питты ланщ сэмат няlамна катта, ланщ 
хатат хырта, рэп эваlт хатэмита. Щитна lуhтар хансты 
нэhхуlу эlты, щит ищиты омащ, нявремlу иты, щи арат 
омащ lуhтар нэhхэт ораhна таl пущщи ханссат. Lуhтаlан 
па омащlыяты.

Вотас

Па номасан тутлиlайм
Ай, энмам юшlам хоща:
Таl, lонщаh вотас етнайн,
Вотэн эhаlман хоlлийl,
Ишния хатщияl.
Еша сыяl хурlыlыяl,
Щаlта па ликаhа йиl,
Аплакат вортман,
Тутлияl вотыен.
Арсыран увман,
Менлыман, якман,
Кулиет якlат,
Хон нэhаl вотасан,
Еhки щарас вотас нэ.
Тахты кута ханемиlат
Паlтамаман, таратыман
Вантlам,
Аhкем рома омасl.
Тут щёхалн lэl, хошам…
Аhкем ёнтаl вай,
Lув пеlайl вантман.

Любовь Шульгина

Lохlамн ванщlам
сосам куl кер…

Lохlамн ванщlам
Сосам куl кер,
Lох патн хератс
Сорм юх lэр.
Lаhкрэмн – пошкан,
Пуhlэман – амп.
Сэм тайн апаlсэм
Нёхlы унт лап;
Юх тайн lаhки
Lонщ пул иl нёхтас,
Щи пеlа ампием
Ляватты нёхlас…

Прокопий Салтыков

Ищки

Тата – ворс, тута – херс…
Хастэl иты, халэмаlа
Lаl куlата ювам еhк.
Тата – ворс, тута – херс…
Lонщ иlпия lоhам войем,
Ким аl метши нёlэн шеhк!
Тата – ворс, тута – херс…
Эlэм хуват, туйт иты,
Мантаl щащаl ищки рув.
Тата – ворс, тута – херс…
Туром хуват, кеl хорасн,
Таlысыйl lыlэм шув.
Тата – ворс, тута – херс…
Иlшак нюрман, хоlап вантlам,
Оhта потса посlы ёш.
Тата – ворс, тута – херс…
Lуйlам хоlпа потаптэтн,
Сора кумн! Уhlа – хош!

Прокопий Салтыков

Тыlащ

Ёшпат lовата
Вантасаl тыlащ,
Веккеша вотща
Па веккеша потам.
Ат кутоп туромн

Вотас

Вотас, вотас, вотас –
Атаl-хатаl вотас.
Овас вот-пох паlаl,
Таl-ими щи ёхтас.
Вотаса щи карэмас,
Хон юш лап нёхтаса,
Туlас пайт этсат,
Щаhар пулат оllат.
Ищки Кев вот хояс,
Lэпат lонщ рав питаl,
Арсыр вой щи амтас –
Хошам lонщ хот верlат.
Эвет, похат ёнтlат,
Хошам ай хот хирсат.
Хон юш лап нёхтаса –
Иса вотас, вотас.

Дарья Озелова-Чугаевская

Х
ор
: 
В
ер
а 
Л
он
го
рт
ов
а

Кашlы lув lойl:
Ищи матты эвийн
Вощкаса lув…
Ма, lуlан, марэма
Ант lытсам уlты,
Хун уlапса кертман
Пайlы па туh,
Ма, lуlан, кусы иты,
Яха ант таlассам…

Прокопий Салтыков

Туром вошан, хон вошан нуша имеhан-
икеhан усhан. Lын шеhк нушая усhан. 
Тухаl хатl lэтот мощатыlhан, тухаl хатl 
lэllы омасlаhан. 
Ипуш пиращ ики номас верас па мув 

пелка, па хон пелка манты, рупата каншты. 
Имеl мосlтас. Щи манас сэмhаlаl хоlта 
вантlаhан, курhаlаlан хоlта туlа. Хув ма-
нас, ван манас, муh ант уйтlэв. Имоlтыйн 
ун воша ёхтас. Щёрас ики хоща манас, 
рупата инщасас. Щёрас ики сопекhан мас 
па ястас:
– Там сопекhан путлаты унты рупита.
Ин ики кашащас. Нумасаl: «Я-а-а, со-

пек муй хув тайlа». Рупитты щи питас. 
Аlаhсахат эваlт етан унты рупитас. Ар 
тыlащ хащас, таlат мантсат, туп сопекlаl 
иса ант путлаlhан.
Имоlтыйн lув нави тушпи ики пиlан 

уйтантас. Ин икеl вуща верас па ястаl:
– Ма ясhема хуlанта, наhена нёт-

ты lытlам. Там сопекhаlан иса ант 
путлаlhан. Наh еlпенан ар ху партэl 
унты рупитас. Наh щи сопекhаlан кашh 
хатl йиhка шуйтантыllан па каврам кура 
кутартыllан, щишан сора тохlаhан. Щаlта 
наh мана кущаен хоща па 
lувеlа этаlты. Кущаенан 
инщасlайн: «Муй наhена 
мосаl: хуlамсот соlкува, 
муй хуlам номпсаh ясаh?» 
Наh ох аl вуя, хуlам 
номпсаh ясhа кашаща. 
Щиты ястас нави тушпи 
ики па хоlты пеlа ма-
намтас. Ин ики щиты щи 
верас. Сопекhаlаl вуса 
ювам юпийн, кущайl хоща 
ёхтас. 
– Муй верты, – кущайl 

ястас, – туп наh сопекhаlан 
сора тайсаllан. Воха, муй 
наhен мосаl, хуlамсот 
соlкува, муй па хуlам 
номпсаh ясаh?

Хуlам номпсаh ясаh

Х
ор
: 
И
ль
я 
М
и
хн

о

Ин ики еша ну-
масас па ястаl:
– Я-а-а, муй ма 

вохты верытlам, 
нушая йисам, па 
хуlамсот соlкува 
эваlт тащаhа хун 
йиlам. Яста манэ-
ма хуlам номпсаh 
ясаh.
– Хуlанта. Хун 

наh шеhк йиhк 
йинщты lытlайн, 
йиhк нюраман, 
хомсат иlпийн 
канша. Хун наh 
па хоят хота lоh- 
ты вутщиlан, ов 
еlпийн еша lоймта, 
ова  щи ёшен хатща. Хуlмет номпсаh ясhем 
тами: хун моlты сэварты lытlайн, ёшен 
еша ёхlы таlы.
Ин ики хуlантсаllы щи ясhат па нумасаl: 

«Муя ма ох ант вохсам».
Муй верты, ин ики ёхи щи шушмас. Йи 

хатl манас, кимет хатl, хуlмет хатl юш 

хоща lув еlпеlан ун тащ па мир шияlас. 
Ванашак ёхатмаlан инщасас, муй вер тыйс. 
Ин мир тащеl иса парты вуша питмаl, ар 
lов па мис уштасат. Нумаlмасlы ин ики 
па оlаhмет номпсаh ясhаl, нюрма манас па 
хомсат иlпийн йиhк уйтас па мир lыlhа 
верас. Аматсат ин ёх па, ар мис па lов 
ин икия мойlасат. Еllы яха мантсат. Етан 
воша ёхатсат па тынасты хащсат. Ин ики 
вош оlаhан хоlас. Етан вош куща веlты 
номас верам хуйн порыя вохсайт. Ин ики 
па щи вохса.
Ин ики мир юпийн щи хота ёхтас. Туп 

ов пуншты вутщийс, кимет номпсаh ясhаl 
нумаlмас па щи кутан потар хуllаllы: нэ 
тур сый щащаl:
– Тамхатl муh вошева мойh ёх ёхатсат. 

Ин щи мосаl вош кущаев веlты, мир ну-
масты питаl, ёхтам ёхан веlса. Наh вош 
хон питlан.
Ин потартам ёх хоща ант уйтты ики ов 

пуншапсаlы па ернас хонhат эваlт ай пулат 
нох эвтас. Щи кеман ёхlы керlас. 
Аlаhсахат айкеl щи ёхтас: вош куща 

веlса. Ин мойh ёх катаlсайт па щи хота 
щи ту- сайт. Ин ики па щи вохса. Инщасты 
питсайт ин ёх, туп нэмоlты ант уйтlат. 
Щишан ин ики хот кутпа этас па муй 
хуlас моlхатl ов сайн, иса потарсаllы. 
Щаlта lув сох пулаl нох аляс па ин нэ 
па ху ернас кимlа понтсаllы. Иса туса 
щи рахсаhан. 
Вер верам ёх катаlсайт, ин ики 

мойlапсайн маса. Ёхи щи шушмас. Хув 
манас, муй ван манас, куртаlа щи ёхтас. 
Вантlаllы, катра хотаl омпсам тахайн 
яlап хот омасаl. Ёхи lоhас, вантlаllы, 
имеl омасаl, lув пуhlаlан унашак ювам 
пох омасаl. Ин ики lайм аlэмас па щи 
щи рахамтас. Туп lаймаl нох аlэмасlы, 
хуlмет номпсаh ясаh нумаlмас. Щи ку-
тан имеl нох lоямтас, па ёш йираl эlты 
катаlса.
– Наh муй верlан, отшам ики, там мин 

похеман. Муй арат таl манас наh манмен 
юпийн, похеман уна йис.
Щаlта уlты питсат щуняhа, мосаh ин 

па уllат.

Любовь Возелова lэщатсаllы

Потрат

Там лопасан муӊ Аграфена 
Семёновна    Сопочина    актыӆыйм 
потар понӆув. Ӆув Прасковья 
Васильевна Колыванова (Ним- 
перова) эӆты ханшиӆысӆы. 
Нын ӆуӊтыӆыяӆан, оша поны- 
ӆыяӆан. Моӆты потар там 
потрапсайн ки тайӆаты, муӊев 
ищи китаты. Кашӊ хоят ӆув ёра 
ясӊаӆ шавиӆэв, ияха понасман 
еӆӆы туӆэв.

– Пӑтап ики Ӆимәңа мәнәм 
ясәң?

– Қты йәӆәт, тенә йәҳмиӆ 
ӆатнә. Тәҳә йӱвмиӆ ӆатнә, әнәӆ 
пăҳиӆ айәли вӆ. нҷәҳӆаӆ найнә 
ӆиват, нҷәҳӆаӆ әйнам тәрмәт, 
тюминт сорәм юккә йәҳәт.

Тютәты вӓрта ти нӓрипәт. Вăӆтә 
қотәт, веӆи қотәт – мәтаӆит, әйнам 
вӓрәнтәтаҳә, әйнам сорәм юҳәты. 
Тют пырнә веӆиӆаӆ кӱҷ тăйтаҳә 
йәҳәт, веӆит әйнам нқ сорта 
йәҳәт: оңәт әнтэм, пун әнтэм.

Воҷҳә йәҳ, йәҳ. Қвә вӆәт 
мӱвә ван вӆәт. Әй ӆатнә тэм Нюр 
йоҳәма ти йӱвәт. Нюр йоҳәма 
йвәтмиӆ пырнә, веӆиӆаӆ нқ ти 
ӓрҳаҳӆәт. Веӆи қот вӓрәт, ӱрәҳ 
веӆи қот вӓрәт. Ӱрәҳ веӆи қот Ури 
йăвәна тувиӆ. Тт вӆәт, мӓрә 
вӆәт.

– Мӱвә мӓрит вӆәт?
– Мӱвә мӓрит вӆәт? Қяҳинә 

вуӆи, ма әнтә вуӆэм, ма тт әнтә 
вӆәм. Қотәт, мәтӆит вӓрәт. Моӆ 
қăтәӆ ти вуйӆән, әнәӆ қот луми, 
қот вăӆә. Ма йвәтмам унәӆта 
веӆи қот вӆ, тьыт пырнә найнә 
ӆиват.

Веӆиӆаӆ нқ ти ӓнмиӆәт, мөқӆаӆ 
әнәӆ кӓӆәңкә йәҳиӆәт. Веӆит арҳә 
йәҳиӆәт. Ма ар ясәң әнтә тăйӆәм.

СУРГУТСКИЙ
ДИАЛЕКТ Колыванов йоҳ пәкәт

– Пӑтап ики мӱват тәҳнам 
йӱв?

– Қăӆи йыҳинә Сорт икинат 
вăӆтә қл вуӆәҳ йәҳмин, тәҳә йӱв. 
Тәҳә йвитмиӆа, тәт қөтта вӆәт. 
Тәт вӆәт, Пӑтап нтәп тәт вӆ. 
Нӱң ти Йăвән нэ вуйиӆэ?

– Вуйиӆэм.
– Пилька, ӆӱв ти ики сӓмӆәҳ, 

пәӆӆәҳ йәҳ. Пилька қөӆәм ең 
оӆҳә йәҳмаӆ ӆатнә сӓмӆәҳ йәҳ, 
пәӆӆәҳ йәҳ. Еиӆнә ти ӓнәмты, 
ăӆә ястәтаҳә ӓнәмты. Виҷә пә 
қутьңиӆнә тйтәҳ. Имиӆ ăнта 
ропитӆәҳ, ӆин әйнам веӆэңкә 
вӆҳән. Қăӆи йыҳинә ӆин вӆҳән, 
тютат ими тәҳнам нрипәҳ, икия 
йăңқиӆәҳ. Тенә ти вӆҳән.

Қвә мӓрә мәттә вӆҳән, моқи 
ма тэм там ястәҳ. Тьăқа қвә 
мӓрә, қөc оӆ ким тмпия вӆҳән. 
Ӆӱвә әйқа вӆмин қөс оӆҳә 
йәҳиӆәҳ, ниҷи әнтә йәҳиӆәҳ. Тю 
аңки, мәнәм пәтәнә, тю Йăвән 
нэ, моӆ қăтәӆ қот луми вуйтән, 
ти қотнә вӆ. Ти ики тэм мәҳа 
йӱвмаӆ, кытьәм пырат вăӆтыӆнә, 
мемиҳә йәҳ. Ти вӆәт, вӆәт, тьыт 
пырнә қӆнә вӆәт, ӆәҳ вуӆиӆ. Ма 
тьăқа ар ясәң әнтә тăйӆәм.

– Өс тэм әсэҳ тын мәта 
тоҳитнә вӆ?

– Әсэҳ тув ăнта виҷә тәт 
қөтта вӆ. Тӆ соҳит тю веӆиӆаӆ 
ăӆә тт қăймәт. Тәт вәӆэ ӆор. 
Нӱң ти Пиңнам йăңқиӆәманнә 
вуйиӆэ, қв ӆорлиңки. Тăвин қуӆ 
кәнҷмин-тмин йăңкиӆәт, тăвин 
тт вӆәт. Ӆңин өс Аса мәнӆәт. 

Аснә вăӆӆәт, қуӆ кәнҷмин. Тӆ 
соҳит Ӆимәңа, Кӓккәң урия йӱӆәт. 
Кӓккәң уринә мәң виҷә тт қөтта 
қӓрҳиӆув, ма вăӆмам выҷнә тит.

Нәң йвәтмин ӆатнә, моӆ қăтәӆ 
тэм аҳәнӆа твнам, ти йоҳәмнам 
вәраҳтәӆат. Тт вәӆэ ай йоҳәм 
пул. Нӱң ти қота йвтыӆән.

– Әнта, тиминт мәта вӓр әнтә 
нмӆәм.

– Йвтыӆән, веӆинат аңкеннат.
Мин виҷә тәт вӆмән. Тьә мәта 

тоҳит мăҳәӆты ти вӆмән, вӆмән. 
Ӆң қотӆәмән, ти ӆң қотҳән 
ең оӆ, ең ӱрқккә әй оӆ мӱвә ең 
ӱрәккә кат оӆҳә йәҳәт. Тӆ соҳит 
тэм мәҳа йвәтмән. Тәт вăӆтамән 
ең ӱрәккә мӱв. Тю вăӆтамән ең 
ӱрәккә ӆапәт оӆҳә йәҳ. Тәт тенә 
қөтта вăӆҳиӆув.

– Ти йоҳәм пулнә қот.
– Тит мәң қутув, ăнта йыс веӆи 

қот. Моқи тәт намән вăӆмав йыси. 
Кисӆув тэм лота. Мәң тәт қв мӓрә 
вӆӆув. Әcэҳ тувнә пиртоймән, 
тенә йәтаӆ иӆпинә, ӆуӆн тэм мәҳа 
йӱтаҳә. Мин веӆиӆәмән твә қөтта 
ҷәкәт. Пәӆӆәккән тәт вӆҳән. 
Пәӆӆәккән йира мәнәм пырнә, 
мәң тәҳ йӱвув. Ит вăӆтамән ең 
ӱрәккә ӆапәт оӆҳә йәҳ. 
Тенам қөтта ти вăӆӆув. 
Тәҳәңә қөӆат ти йәҳи.

– Өс әсэҳ тын ики 
ти Кӓккәң ури йăвән 
қутьәңнә мӱв арит қот 
– ӆуңқ вӓрәңтәҳәӆ?

– Ти тоҳия, ти әнәӆ 
қотлиңки вӓрәңтәҳ. Ит 
ти қот вăӆәнә нҷҳәт 
вәрҳә йәҳәт. 

Тит тю әй кӱта 
вӓрәм қутыӆ. Пăтап 

ики йәҳәӆнат әйқа вӓрәнтәм 
қутыӆ. Йәҳәӆнат, йәҳ пăҳәӆнат 
әйқа вӓрәм.

– Оӆқас тюминт қотәт, тәхнам 
йӱтәнә қунтә, қнтҳи пӓләкнә.

– Ти қотәт, ит вәӆэ ăӆә юҳ 
пәриӆаӆ қытьәт.

– Өс тэм кат қот лөқи тăйтә 
қот?

– Ма вәс ти қот иӆты ястәӆәм.
– Ти қот, рутьәтнә, руть қотҳә 

тăйӆи.
– Тит тьрас йоҳ вӓрәм. Тьрас 

ики ропитӆәтә қуй йоҳ вӓрәм қот.
– Қвә мӓрә ти қотнә вӆәт?
– Ҷәкә мәта қвә мӓрә әнтә 

вӆәт панә твә қыйиӆ. Мӱвә 
урнам ти еиӆаӆ – йоҳӆаӆнат әйнам 
тт вӆәт. Аңкиӆаӆ – ӆаӆнат әй 
кӱта вӓрәм қутыӆ.

– Өс тэм рутьәт мантэма 
әнтә ӓвәӆӆәт, ӱрәккә – мăвәӆҳә 
певәртӆаӆ – учӆаӆ ăӆә тет кәӆӆәт.

(Еӆӆы па уӆ)

Аграфена Сопочина 

